
y la Corte Constitucional



Jliajni fatalikana lisrutsa liwapaka, liajnika o 
likapaka ninika aima iwaijpiajketi o yajnijketi, 

ikadakajpe pakuakajpa o pajniakakau, ima 
linaka jliajni italikanati lidenika matsia pakuaka 
jpiumi nasru najni inaiki makunai, nasrukarru 
pakuaka jliajni naufashupa, nadejnishuka jnite 

ninika aima inaiki nayawaka mitsa naumaka 
naufaka pakuaka.



¿Kuka jliajni paperra 
Constotucion? 

Ikasha jliajni paperajpai ikadajli kuami lisrusha 
jlinaitaka o nadejnika najni italikanati 
colombialiku, ima ikasha najpeyaledali najni 
jpiumi leyes ikaetepekape kuami 
jliapana,lirrikuda lirrua jliajni yakuti wapana 
jpiumi kuami waufakarru matsiasha, 
wamaudakakarru jpiumi, jnite likaeteshaka 
kuami jnanji italikanatinai nasrusha nadejnika 
nakuetewaka, kaijni napaperrana ikaitekapishu, 
lirrikuda jliajni Constitucion de 1991.

Jliajni Constotucio de 1991, ikatsa apada 
paperra o yakuti ikatepekada aimadalika 
nauyawaka o likajñata ninika aima inaiki 
nauyawaka, nanaikika, nawajpiajke inite 
naufaka,jlikatesrupa jliajni nini waldali idejniketi, 
iwaujpiaketi o kuami nasrutsa 
nakishindatakakau naufakarru nainawaka 
matsian kajni inaki kajnijkeperrishu jnite nakarru 
jnajpeyaleu.



Srujni waconstitucionni 
ikatsa idanatakada jpiumi 
najni yakuti matsiaperri 
wapana faa inaiki 
makunai, wasrukarru 
pakuaka jpiumi najni 
waufakawa, wanaikika, 
jnite wakapakana 
wauyawaka, mitsa 
jkadapa likaiteka linaku 
jliajni kuanka wasruhsa 
wakishindatakakau, 
wasrukarru wakuana 
jpiumi najni paumali 
pataitakarru paufakawa 
matsia jnite pakuaka, 
jnite wasrukarru jipai 
wakuanan waufakawawa 
napiya jpiumi najni inaiki, 
jnite watatjtakakarru 
kuankadanaku wasru 
yakuti wapiyawaka.



¿Kuka jliajni Corte Constittucional?
Jliajni Corte Constitucional ikatsa idanada|li, iwapali nasrukatsa nadejnika o 
nanaitaka kajni likaitekapiyu jliajni Constitución Política de 1991, najnaitakarru 
matsia o nakapakarru jpiumi najni inaiki yufakape lirrikuda jipai Colombia.

Ikasha nini 9 kakunape nepitana magistradonai, senado jitajni nanaijkuite najni 
namenakajni ipaperrana najni Suprema de Justicia jnite Consejo de Estado jnite 
italikanati liyada Colombia, ikatsa ikaitenka piketendali yakuti kuami nasrusha 
nanaitaka kuankada yakujti o kuankada naumaka ndejnika, ikatsa iwapali jpiumi 
pakuakakarru jpiumi faa jnite nakaukarru nadejnikatsa wapana1na1ku jpiumi, jnite 
ninjpalima.

Pakuakakarru faa jnite wasrukarru wanaikika jpiumi pakuaka (artículo 13)
Nadanatakarru jpiumi najni naufaka o nanaikika jpiumi ajni fepaitenaku (artículo 8)
Nasrukarru yakuti kuamika nasrutsa naufakawa jnite jkenakarru nakapakakau 
(artículo 9)
Nakaitekawa najni naku najni inaiki makunai jpiumi nauyawaka, ikatsa ajnadali 
pasrulisha kakuka jpa irrikuda ajni jna´paiterriku o nayakalerriku, jnite jliaji 
ikanajtakajketi o ikayejkejketi lisrutsa nakulikuijtekan o lisrutsa yamadakan, nakuliku 
jnite yala nai (artículo 10)
Nakaiteshaka kajni, jliajni jipai nayada nainaiwakadali, o jpiumi najni nayarrupe 
upipetua ikatsa jliajni italikanati likaite kurrin kuka itaita imashikakana, kurrin kuka 
itaita ikarretakana, kurrin kuka itaita iyadakana jlifakasha. (artículo 63)
Jliajni yakuti jlikaiterri jliajni italikanati nasruwale najni inaiki makunai. Jliajni 
iakanantajkejketi lisrutsa jliajnika matsia liapana jliajni nanaikikao naufaka (artículo 68)
Jliajni italikanati jlisrutsa liadanataka o jlikishindata jpiumi najni inaiki makunai 
kuankadanaku nakañataka jliajni naufaka o nanaikika, ima pakuakatsa jliajni 
jlikapakana napiya jpiumi anjni nayada najni apana inaiki (artículo 70)
Jliajni italikanati ikatsa isrulika jpiumi yakuti o  likadakarru  matsia jpiumi najni jlisru 
o limashiakana jliajni jipai o jlinaikikana ( artículo 72)


